
ᑐᒃᓯᕋᐅᑎᓂᒃ ᐱᔪᒪᔾᔪᑏᑦ 

ᐱᒋᐊᖅᑕᐅᔪᒪᔪᑦ: ᐃᓅᓰᑦ-ᒪᑭᒪᔾᔪᑏᑦ ᐊᒃᑐᐃᓂᖏᓐᓄᑦ ᖃᐅᔨᓴᕐᓂᕐᒧᑦ (SEIA) 

ᓴᓇᕐᕈᑕᐅᔪᓐᓇᖅᑐᖅ ᐱᓇᔪᒃᑐᓂᑦ 

ᑐᒃᓯᕋᐅᑏᑦ ᐱᔭᐅᑲᑕᖕᓂᐊᖅᑐᑦ ᑭᓯᐊᓂ ᐅᓇᐅᓕᕈᓂ: 5:00 ᐅᓐᓄᒃᓴᒃᑯᑦ ᑲᓇᖕᓇᐅᑉ 

ᖃᐅᔨᓴᐅᑖ ᒪᓕᒡᓗᒍ ᔮᓐᓄᐊᕆ 31, 2023  

1. ᑐᕌᒐᖏᑦ ᐱᓕᕆᐊᒃᓴᐅᑉ 

ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑦ (NIRB ᐅᕝᕙᓘᓐᓃᑦ ᑲᑎᒪᔩᑦ) ᕿᓂᖅᑐᑦ ᑐᒃᓯᕋᐅᑎᓂᒃ ᐊᔪᙱᑦᑐᓂᒃ ᐃᓄᖕᓂᒃ 

ᓇᖕᒥᓂᖁᑎᒋᔭᐅᔪᓂᓪᓘᓐᓃᑦ ᐱᕙᓪᓕᐊᑎᑦᑎᖁᓪᓗᒋᑦ ᐃᓅᓰᑦ-ᒪᑭᒪᔾᔪᑏᑦ ᐊᒃᑐᐃᓂᖏᓐᓄᑦ ᖃᐅᔨᓴᕐᓂᕐᒧᑦ (SEIA) 

ᓴᓇᕐᕈᑕᐅᔪᓐᓇᖅᑐᒥᒃ ᐃᑲᔪᖅᓯᖅᑕᐅᖁᓪᓗᒋᑦ ᐃᓇᔪᒃᑐᑦ ᐱᓕᕆᑎᓪᓗᒋᑦ ᐃᓅᓰᑦ-ᒪᑭᒪᔾᔪᑏᑦ ᐊᒃᑐᐃᓂᖏᓐᓄᑦ 

ᖃᐅᔨᓴᕐᓂᕐᒥᒃ (SEIA) ᖃᐅᔨᓴᖅᑕᐅᓂᕐᒧᑦ, ᕿᒥᕐᕈᔭᐅᓂᕐᒧᑦ, ᖃᐅᔨᓴᖅᐸᓪᓕᐊᖏᓐᓇᕐᓂᕐᒧᑦ ᐊᒻᒪᓗ ᐊᑐᐃᓐᓇᕈᕐᓗᒋᑦ 

ᐃᓚᐅᔪᓗᒃᑖᓄᑦ ᑐᑭᓯᐅᒪᔭᐅᖁᓪᓗᒋᑦ ᑕᒪᒃᑯᐊ ᐱᑕᖃᕆᐊᓖᑦ.  

 

ᑳᓐᑐᖄᒃᑏᑦ ᐃᓚᐅᑎᑦᑎᓐᓂᐊᖅᑐᑦ ᐊᑐᐃᓐᓇᕈᐃᓗᑎᒃ ᐅᖃᐅᓯᒃᓴᕆᔭᐅᔪᓂᒃ ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑦᑕ 

(NIRB) ᐃᓅᓰᑦ-ᒪᑭᒪᔾᔪᑏᑦ ᐊᒃᑐᐃᓂᖏᓐᓄᑦ ᖃᐅᔨᓴᕐᓂᕐᒧᑦ (SEIA) ᐱᑕᖃᕆᐊᓕᖏᓐᓄᑦ ᓄᓇᕗᒻᒥ ᐊᕙᑎᓕᕆᔨᒃᑯᑦ 

ᑲᑎᒪᔨᖏᑦᑕ (NIRB) ᑲᔪᓯᕙᓪᓕᐊᓂᖏᓐᓂ. ᓴᓇᕐᕈᑏᑦ ᓴᖅᑭᔮᖅᑎᑦᑎᔭᕆᐊᓖᑦ ᐃᓄᐃᑦ ᖃᐅᔨᒪᔭᑐᖃᖏᓐᓂᒃ ᐊᒻᒪᓗ 

ᐃᓕᓴᕆᔭᐅᓯᒪᔪᓂᒃ ᑭᒡᓕᓯᓂᐊᕐᓂᕐᒧᑦ ᐱᓕᕆᔾᔪᓯᕐᓂᒃ ᐊᒻᒪ ᐱᖃᓯᐅᔾᔨᓯᒪᓗᑎᒃ ᐊᖏᓂᖓᓂᒃ ᖃᐅᔨᓴᕐᓂᕐᒥᒃ 

ᖃᓄᖅᑑᕈᑏᑦ ᐊᕙᑎᒧᑦ ᐊᒃᑐᐃᓂᕐᒧᑦ ᖃᐅᔨᓴᕐᓂᕐᓂ. ᓂᕆᐅᒋᔭᐅᒐᓗᐊᖅᑎᓪᓗᒍ ᑕᒪᒃᑯᐊ ᐃᓄᐃᑦ ᖃᐅᔨᒪᔭᑐᖃᖏᑦ 

ᑕᐃᔭᐅᖃᑦᑕᕐᓗᑎᒃ ᑕᐃᑲᓂᓗᒃᑖᖅ ᓴᓇᕐᕈᑎᒥ ᐊᒻᒪᓗ ᓴᓇᕐᕈᑎ ᒪᓕᒡᓗᓂ ᐱᒻᒪᕆᐅᒋᔭᐅᔪᓂᒃ ᐱᒻᒪᕆᐅᓂᖏᓐᓂᓗ 

ᐃᓄᐃᑦ ᖃᐅᔨᒪᔭᑐᖃᖏᑦ ᐱᕙᓪᓕᐊᑎᑦᑎᓇᓱᐊᖅᑎᓪᓗᒋᑦ ᐃᓅᓰᑦ-ᒪᑭᒪᔾᔪᑏᑦ ᐊᒃᑐᐃᓂᖏᓐᓄᑦ ᖃᐅᔨᓴᕐᓂᕐᒥᒃ (SEIA), 

ᐃᓛᒃᑰᖅᑐᑦ ᐃᓄᐃᑦ ᖃᐅᔨᒪᔭᑐᖃᖏᓐᓄᑦ ᖃᐅᔨᒪᔾᔪᑕᐅᔪᑦ ᑎᑎᖅᑲᑦ ᐱᕙᓪᓕᐊᑎᑕᐅᓂᐊᖅᑐᑦ ᐊᑐᕐᓗᑎᒃ 

ᐃᓛᒃᑰᖅᑐᒥᒃ ᑲᔪᓯᓂᐅᔪᒥᒃ.  

 

ᑳᓐᑐᕌᒃᑏᑦ ᐱᓕᕆᐊᒃᓴᖏᑦ 

▪ ᐸᕐᓇᐅᑎᓕᐅᕐᓗᑎᒃ ᖃᖓᒃᑰᕋᔭᕐᒪᖔᑕ ᐊᑐᓂ ᐃᓗᓕᖏᑦ. 

▪ ᐱᓕᕆᐊᖃᕐᓗᑎᒃ ᑕᒪᒃᑯᓂᖓ ᐃᓗᓕᖏᓐᓄᑦ ᐅᖃᐅᓯᒃᓴᕆᔭᐅᔪᑦ ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑦᑕ 

(NIRB) ᐃᖅᑲᓇᐃᔭᖅᑎᖁᑎᖏᓐᓂᒃ ᑎᒃᑯᐊᖅᑕᐅᓯᒪᔪᑦ ᖃᖓᒃᑰᔭᕆᐊᖃᕐᓂᖏᓐᓄᑦ. 

▪ ᑲᑎᖅᓱᐃᓗᑎᒃ ᐅᖃᐅᓯᒃᓴᕆᔭᐅᔪᓂᒃ ᓄᓇᖃᖅᑐᓂᑦ. 

▪ ᑐᓴᖅᑎᑦᑎᖃᑦᑕᕐᓗᑎᒃ ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᓐᓂᒃ (NIRB) ᐊᖏᖃᑎᒌᒍᑕᐅᓯᒪᓂᖏᓐᓄᑦ. 

▪ ᑳᓐᑐᕌᒃᑐᑦ ᐅᖃᑲᐅᑎᒋᔭᕆᐊᓖᑦ ᓇᓕᐊᖕᓂᑐᐃᓐᓇᖅ ᐊᑲᐅᙱᓕᐅᕈᑎᓂᒃ ᓄᓇᕗᒻᒥ ᐊᕙᑎᓕᕆᔨᒃᑯᑦ 

ᑲᑎᒪᔨᖏᑦᑕ (NIRB) ᐃᖅᑲᓇᐃᔭᖅᑎᖏᓐᓄᑦ ᓈᒻᒪᓛᒥᒃ ᐱᓕᕆᐊᕆᔭᐅᔪᓐᓇᕐᓂᐊᕐᒪᑕ ᑖᓐᓇ ᑳᓐᑐᕌᒃ 

ᐱᐊᓂᒃᑕᐅᖁᓪᓗᒍ ᐅᓗᐊᓂ ᑳᓐᑐᕌᒃᓯᓯᒪᓐᓇᐅᑉ. 

ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑦᑕ (NIRB) ᐃᖅᑲᓇᐃᔭᑎᖏᑕ ᐱᓕᕆᐊᒃᓴᖏᑦ 

▪ ᓈᒻᒪᒃᓴᕐᓗᑎᒃ ᐸᕐᓇᐅᑎᓂᒃ ᐊᒻᒪᓗ ᐃᓗᓕᖏᓐᓂᒃ ᐱᓕᕆᐊᒃᓴᐃᑦ. 

▪ ᑐᓂᓯᖃᑦᑕᕐᓗᑎᒃ ᑭᖑᕙᙱᓪᓗᑎᒃ ᕿᒥᕐᕈᓂᕐᓂᒃ ᐱᓕᕆᐊᒃᓴᐃᑦ ᐸᕐᓇᐅᑎᖏᓐᓄᑦ, ᑎᑎᕋᕆᐊᙵᖅᑕᐅᔪᑦ 

ᐅᓂᒃᑳᓕᐊᓂᒃ, ᐊᒻᒪᓗ ᑭᖑᓪᓕᖅᐹᖅᓯᐅᑏᑦ ᐅᓂᒃᑳᓂᒃ. 

▪ ᑐᓂᓯᖃᑦᑕᕐᓗᑎᒃ ᑕᐃᒃᑯᓄᖓ ᓄᓇᓕᖕᓂ ᐅᖃᖃᑎᒋᔭᐅᔪᓐᓇᖅᑐᓂᒃ.  

▪ ᑐᑭᓕᐅᕆᓂᖅ. 

 

ᑐᕌᒐᑦ ᐃᓅᓰᑦ-ᒪᑭᒪᔾᔪᑏᑦ ᐊᒃᑐᐃᓂᖏᓐᓄᑦ ᖃᐅᔨᓴᕐᓂᕐᒧᑦ (SEIA) ᓴᓇᕐᕈᑎᒧᑦ 

ᐱᔾᔪᑖ ᐊᒻᒪᓗ ᑐᕌᒐᖓ ᐃᓅᓰᑦ-ᒪᑭᒪᔾᔪᑏᑦ ᐊᒃᑐᐃᓂᖏᓐᓄᑦ ᖃᐅᔨᓴᕐᓂᐅᑉ (SEIA) ᓴᕋᕐᕈᑖᑕ ᐃᑲᔪᖅᓯᖁᓪᓗᒋᑦ 

ᐱᓇᔪᒃᑐᓂᒃ ᐱᓕᕆᐊᖃᖁᓪᓗᒋᑦ ᐃᓅᓰᑦ-ᒪᑭᒪᔾᔪᑏᑦ ᐊᒃᑐᐃᓂᖏᓐᓄᑦ ᖃᐅᔨᓴᕐᓂᕐᒥᒃ (SEIA) ᐱᕙᓪᓕᐊᑎᑦᑎᓂᕐᒧᑦ 

ᐱᓕᕆᐊᒥᒃ ᑐᒃᓯᕋᐅᑕᐅᔪᑦ ᖃᐅᔨᓴᖅᑕᐅᑎᓪᓗᒋᑦ ᖁᕝᕙᓯᓕᕇᓂᒃ, ᐊᒃᑐᐃᓂᕐᒧᑦ ᐅᓂᒃᑳᑦ ᕿᒥᕐᕈᔭᐅᑎᓪᓗᒋᑦ 

ᖁᕝᕙᓯᓕᕇᑎᒍᑦ, ᐊᒻᒪᓗ ᖃᐅᔨᓴᖅᐸᓪᓕᐊᓂᕐᒧᑦ ᖁᕝᕙᓯᓕᕇᑦ:  

▪ ᑐᑭᓯᑎᑦᑎᖁᓪᓗᒋᑦ ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑦᑕ (NIRB) ᑎᑎᕋᕆᐊᙵᖅᑕᐅᓯᒪᔪᑦ 

ᒪᓕᒃᑕᐅᒐᔪᒃᑐᖁᑎᖏᓐᓂᒃ ᐱᓕᕆᔾᔪᑎᓄᑦ ᐊᕙᑎᓕᕆᓂᕐᒧᑦ ᖃᐅᔨᓴᐃᓂᕐᒥ (SEA) ᖃᐅᔨᒪᔾᔪᑕᐅᔪᓂᒃ 

▪ ᓱᖅᑯᐃᓇᖅᓯᑎᑕᐅᖁᓪᓗᒋᑦ ᑐᕌᒐᖏᑦ ᐃᓅᓰᑦ-ᒪᑭᒪᔾᔪᑏᑦ ᐊᒃᑐᐃᓂᖏᓐᓄᑦ ᖃᐅᔨᓴᕐᓂᐅᑉ (SEIA) 

ᐃᓚᐅᔪᓗᒃᑖᓄᑦ ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑦᑕ (NIRB) ᑲᔪᓯᓂᖏᓐᓂᒃ 

 

ᐅᖃᐅᓯᒃᓴᕆᔭᐅᔪᑦ ᐃᓚᖃᕐᓗᑎᒃ, ᑖᒃᑯᐊᑐᐊᖑᙱᖦᖢᑎᒡᓗ: 

▪ ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᑦᑕ (NIRB) ᒪᓕᒐᓕᐅᖅᑕᐅᓯᒪᔪᑎᒍᑦ ᐱᑕᖃᕆᐊᖃᖅᑐᖁᑎᖏᑦ 

▪ ᑲᑎᒪᔩᑦ ᐊᑐᖅᓯᒪᔪᑦ ᐊᒃᑐᐃᓂᕐᓄᑦ ᖃᐅᔨᓴᕐᓂᕐᓂᒃ 

▪ ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᑦᑕ (NIRB) ᑎᑎᕋᕆᐊᙵᖅᑕᐅᓯᒪᔪᑦ ᖃᐅᔨᒪᔾᔪᑕᐅᒐᔪᒃᑐᑦ 

▪ ᒫᓐᓇ ᐱᐅᓛᑦ ᐱᐅᓰᑦ ᐊᒻᒪᓗ ᐊᓯᖏᑦ ᐊᑐᐊᒐᑦ, ᖃᐅᔨᒪᔾᔪᑏᑦ ᐊᒻᒪᓗ ᐱᐅᓰᑦ ᐱᖃᐅᓯᔾᔨᔪᑦ ᑕᐃᒃᑯᓂᖓ 

ᐊᓯᖏᓐᓂᒃ ᐊᒃᑐᐃᓂᕐᒧᑦ ᖃᐅᔨᓴᕐᓂᕐᓂᒃ ᐊᒻᒪᓗ ᓄᓇᒥᖔᖅᑐᓂᒃ ᑲᒪᓂᕐᒧᑦ ᑎᒥᐅᔪᑦ ᐊᒻᒪᓗ 

ᖃᐅᔨᓴᕐᓂᕐᓂᓗ  

▪ ᐅᖃᐅᓯᒃᓴᐅᔪᑦ ᑐᓴᖅᑎᑦᑎᔾᔪᑏᓪᓗ ᐃᓚᒋᔭᐅᔪᓂᑦ, ᐱᓗᐊᖅᑐᓂᒃ ᓄᓇᖃᖅᑐᓂᑦ, ᑐᓴᖃᑎᒌᒍᑕᐅᔪᑦ 

ᐊᑐᖅᑕᐅᓪᓗᑎᒃ ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᑦᑕ (NIRB) ᑲᔪᓯᓂᕆᕙᒃᑕᖏᓐᓂ 

▪ ᓂᕈᐊᖅᑕᐅᓯᒪᔪᑦ ᖃᐅᔨᒪᔨᑕᓪᓚᑦᑖᑦ ᐊᒻᒪᓗ ᖃᐅᔨᒪᓂᓖᑦ 

▪ ᐅᖃᐅᓯᒃᓴᕆᔭᐅᔪᑦ ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᑦᑕ (NIRB) ᐃᖅᑲᓇᐃᔭᖅᑎᖏᓐᓂᑦ 

▪ ᓄᓇᓕᖕᓂ ᐅᖃᐅᓯᐅᔪᑦ ᑭᓱᑦ ᐃᓚᓕᐅᔾᔭᐅᓯᒪᓪᓗᐊᕐᒪᖔᑕ ᑕᐃᒪᐃᑦᑐᓂ ᓴᓇᕐᕈᑕᐅᔪᓂᒃ 

 

2. ᐋᖅᑭᒃᓱᖅᓯᒪᓂᖓᑕ ᑐᓴᐅᒪᓇᕈᑎᒃᓴᖏᑦ 

ᑐᕌᒐᓪᓗᐊᑕᖓ, ᐱᓕᕆᐊᒃᓴᓪᓗᐊᑕᖏᑦ, ᐱᔪᓐᓇᕐᓂᖃᕐᕕᓪᓗᐊᑕᖏᑦ ᐊᒻᒪᓗ ᐊᐅᓚᓂᓪᓗᐊᑕᖏᑦ ᓄᓇᕗᒻᒥ 

ᐊᕙᑎᓕᕆᔨᒃᑯᑦ ᑲᑎᒪᔨᖏᑦᑕ (NIRB) ᐋᖅᑭᒃᑕᐅᓯᔪᑦ ᐊᑐᖅᑕᐅᓪᓗᑎᒃ ᐊᖏᖃᑎᒌᒍᑏᑦ ᑖᒃᑯᓇᓂ ᐃᓄᐃᑦ ᓄᓇᕗᒻᒥ 

ᐊᖏᖃᑎᒌᒍᑎᑖᒧᑦ ᓄᓇᖁᑎᒋᔭᐅᔪᓄᑦ (NSA) ᐊᒻᒪᓗ ᑯᐃᓐ ᑲᓇᑕᒥ (ᓄᓇᕗᒻᒥ ᐊᖏᕈᑦ) ᐊᒻᒪᓗ 

ᓇᓗᓇᐃᔭᖅᑕᐅᒃᑲᓐᓂᖅᖢᓂ ᓄᓇᕗᒻᒥ ᐸᕐᓇᐃᓂᕐᒧᑦ ᐊᒻᒪ ᐱᓕᕆᐊᒃᓴᒧᑦ ᖃᐅᔨᓴᖅᑕᐅᓂᖓᓄᑦ ᒪᓕᒐᕐᒥᑦ 

(NuPPAA). ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᑦ (NIRB) ᑎᒥᐅᔪᓪᓚᑦᑖᑐᐊᖅ ᓄᓇᕗᒻᒥ ᐱᓕᕆᐊᒃᓴᓕ 

ᐱᓕᕆᓂᖃᕐᓗᓂ ᐊᒃᑐᐃᓂᕐᓄᑦ ᖃᐅᔨᓴᖁᑎᓂᒃ ᓄᓇᕗᒻᒥ ᐊᖏᖃᑎᒌᒍᑎᑖᒧᑦ ᓄᓇᖁᑎᒋᔭᐅᔪᓄᑦ. 

ᐅᖃᐅᓯᒃᓴᕆᔭᐅᔪᑦ ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᑦ (NIRB) ᐱᔪᓐᓇᐅᑎᖃᖅᑐᑦ ᐋᖅᑭᒃᓯᓗᑎᒃ 

ᖃᐅᔨᓴᖅᐸᓪᓕᐊᖏᓐᓇᕐᓂᕐᒧᑦ ᐱᓕᕆᐊᓂᒃ ᖃᐅᔨᓴᖅᐸᓪᓕᐊᖏᓐᓇᖁᓪᓗᒋᑦ ᒪᓕᖕᓂᕐᒧᑦ ᑕᐃᒎᓯᕐᓄᑦ ᐊᒻᒪᓗ 

ᒪᓕᒋᐊᓕᖕᓄᑦ ᖃᐅᔨᓴᕐᓗᒋᓪᓗ ᐱᓕᕆᐊᒥ ᐊᒃᑐᐃᓃᑦ. ᐱᑕᖃᕆᐊᖃᓪᓗᐊᑕᖅᑐᑦ ᐱᓇᔪᒃᑐᓂᑦ ᐱᓕᕆᐊᖃᕋᓱᒃᑎᓪᓗᒋᑦ 

ᐃᓅᓰᑦ-ᒪᑭᒪᔾᔪᑏᑦ ᐊᒃᑐᐃᓂᖏᓐᓄᑦ ᖃᐅᔨᓴᕐᓂᕐᓂᒃ (SEIA) ᐊᒃᑐᖅᑕᐅᑐᐃᓐᓇᕆᐊᓕᖕᓄᑦ ᑕᒪᒃᑯᓄᖓ ᐃᓅᓰᑦ-

ᒪᑭᒪᔾᔪᑏᑦ ᐊᕙᑎᖏᓐᓄᑦ, ᖃᓄᐃᙱᑦᑎᐊᕐᓂᖏᓐᓄᑦ, ᐊᒻᒪᓗ ᐱᖅᑯᓯᖏᑦ ᐊᒃᑐᖅᑕᐅᑐᐃᓐᓇᕆᐊᖃᖅᑐᑦ ᐃᓄᐃᑦ 

ᐊᒻᒪᓗ ᓄᓇᓖᑦ. 

 

ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᑦ (NIRB) ᐊᑐᖅᑎᑦᑎᓗᑎᒃ ᑕᒪᕐᒦᖕᓂᒃ ᐃᓄᐃᑦ ᖃᐅᔨᒪᔭᖏᓐᓂᒃ ᐊᒻᒪᓗ 

ᐃᓕᓴᖅᓯᓗᑎᒃ ᑭᒡᓕᓯᓂᐊᕐᓂᒃᑯᑦ ᐱᓕᕆᔾᔪᓯᕐᓂᒃ ᐋᖅᑭᖁᓪᓗᒋᑦ ᐊᒻᒪᓗ ᖃᐅᔨᓴᖅᑕᐅᖁᓪᓗᒋᑦ ᐆᒪᓂᖃᖃᑎᒌᒃᑐᑦ 

ᐊᒻᒪᓗ ᐃᓅᓯᖅ-ᒪᑭᒪᔾᔪᑎᓄᑦ ᐊᒃᑐᐃᓃᑦ ᑐᒃᓯᕋᖅᑕᐅᔪᒥ ᐱᓕᕆᐊᒧᑦ ᐊᒻᒪᓗ ᐊᑐᓕᖁᔨᔾᔪᑎᓕᐅᕐᓗᑎᒃ ᒐᕙᒪᖏᓐᓄᑦ 

ᑲᓇᑕᒥ ᓇᓕᐊᒃ ᐱᓕᕆᐊᑦ ᑲᔪᓯᓪᓗᐊᕐᒪᖔᑕ ᐊᒻᒪᓗ ᐊᑐᕐᓗᑎᒃ ᓇᓕᖓᖕᓂᒃ ᑕᐃᒎᓯᕐᓂᒃ ᒪᓕᒋᐊᓕᖕᓂᒡᓗ. 

ᐅᖃᐅᓯᒃᓴᕆᔭᐅᔪᑦ ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᑦ (NIRB) ᐊᑕᖐᔪᒥᒃ ᑕᐅᑐᒡᓗᑎᒃ ᐊᒻᒪᓗ 

ᐃᓱᒪᒋᖃᓯᐅᑎᔭᐃᓐᓇᕆᓗᒋᑦ ᐃᓚᖏᑦ ᐊᕙᑎᓕᕆᓂᕐᒧᑦ ᐊᒃᑐᐊᖃᑎᒌᒃᑐᑦ. ᐃᓗᓕᖏᑦ ᓄᓇᕐᔪᐊᑉ ᓇᓗᓇᖅᑑᓪᓗᑎᒃ 

ᐊᒃᑐᐊᖃᑎᒌᖕᒪᑕ ᑖᒃᑯᓇᓂ ᐆᒪᔪᓂ ᐊᒻᒪᓗ ᐆᒪᙱᑦᑐᓂ ᐃᓗᓕᖏᓐᓂᒃ ᐃᓅᓯᖃᖅᑎᑦᑎᔪᖅ ᐃᓅᔪᓂᒃ ᓄᓇᒥ, 

ᐱᖃᓯᐅᑎᓪᓗᒋᑦ ᐃᓅᓯᖅ, ᐃᓕᖅᑯᓯᖅ, ᐋᓐᓂᐊᖃᖅᑕᐃᓕᒪᓂᕐᒧᑦ ᐃᓱᒪᒋᔭᐅᔪᑦ ᐃᓄᐃᑦ ᐊᕕᒃᑐᖅᓯᒪᔪᑦ 

ᐱᑕᖃᕐᓂᖏᓐᓄᑦ. ᐃᓅᓰᑦ-ᒪᑭᒪᔾᔪᑏᑦ ᐃᓗᓕᖏᑦ ᐱᖃᓯᐅᑎᓪᓗᒋᑦ ᑭᓯᐊᓂ ᑖᒃᑯᐊ ᑭᒡᓕᐅᙱᑦᑐᑦ: 

ᖃᓄᐃᙱᑦᑎᐊᕐᓃᑦ, ᐱᖅᑯᓯᒃᑯᑦ ᓇᓗᓇᐃᔭᐅᑏᑦ ᐊᒻᒪᓗ ᐱᐅᒦᑦ, ᐃᓄᐃᑦ ᖃᐅᔨᒪᔭᑐᖃᖏᑦ, ᓂᕿᖃᑦᑎᐊᕐᓂᖅ, 

ᐋᓐᓂᐊᖃᖅᑕᐃᓕᒪᓂᖅ, ᐃᖅᑲᓇᐃᔮᑦ, ᒪᑭᒪᔾᔪᑎᓄᑦ ᐱᕙᓪᓕᐊᑎᑦᑎᓂᖅ ᐊᑐᐃᓐᓇᐅᔪᓪᓗ, ᐃᓕᓐᓂᐊᖅᑐᓕᕆᓂᖅ 

ᐊᒻᒪᓗ ᐱᓕᒻᒪᒃᓴᓂᖅ, ᑳᓐᑐᕌᒃᓯᖃᑦᑕᓃᑦ ᐊᒻᒪᓗ ᓇᖕᒥᓂᖃᖅᑐᓄᑦ ᐊᑐᐃᓐᓇᐅᒧᑦ, ᐃᓕᖅᑯᓯᕐᒨᖓᙱᑦᑐᑦ ᓄᓇᒥᒃ 

ᐊᑐᕐᓃᑦ ᐊᒻᒪᓗ ᓄᓇᒥᖔᖅᑐᓂᒃ ᐊᑐᕐᓃᑦ, ᐃᑦᑕᕐᓂᓴᖃᕐᑰᑦ, ᐊᒻᒪᓗ ᓄᓇᓕᖕᓂ ᐱᖁᑎᕐᔪᐊᑦ ᑭᒃᑯᓕᒫᓄᓪᓗ 

ᐱᔨᑦᑎᕋᐅᑏᑦ. 

 

ᕿᒥᕐᕈᓂᕐᓂᒃ: ᐱᒋᐊᕈᑕᐅᔪᖅ ᐊᒃᑐᐃᓂᕐᓄᑦ ᖃᐅᔨᓴᕈᑏᑦ ᑐᒃᓯᕋᖅᑕᐅᔪᒧᑦ ᐱᓕᕆᐊᒧᑦ.  

 

ᖃᐅᔨᓴᕐᓂᖅ1: ᖃᐅᔨᓴᕐᓃᑦ ᑐᓂᔭᐅᕙᒃᑐᑦ ᐱᓕᕆᐊᒃᓴᖃᖅᑐᒧᑦ ᒥᓂᔅᑕᒧᑦ ᑐᒃᓯᕋᖅᑕᐅᔪᑦ ᐱᓕᕆᐊᒃᓴᑦ 

ᐊᖏᔪᒥᒃ ᐊᒃᑐᐃᓂᕐᓗᖕᓂᖃᑐᐃᓐᓇᕆᐊᓖᑦ ᐆᒪᔪᑦ ᓇᔪᒐᖃᖃᑎᒌᖕᓂᖏᓐᓂᒃ 

ᐅᕝᕙᓘᓐᓃᑦ ᐃᓅᓯᖅ-ᒪᑭᒪᔾᔪᑎᓄᑦ ᐊᒃᑐᐃᓃᑦ ᐅᕝᕙᓘᓐᓃᑦ ᐊᒃᑐᐃᓂᕐᓗᖕᓂᕐᔪᐊᑦ ᐆᒪᔪᑦ 

ᓇᔪᒐᖏᓐᓄᑦ ᐅᕝᕙᓘᓐᓃᑦ ᐃᓄᐃᑦ ᓂᕿᒃᓴᖅᓯᐅᕐᓂᕆᕙᒃᑕᖏᓐᓄᑦ; ᐊᖏᔪᒥᒃ 

ᑭᒃᑯᑐᐃᓐᓇᕐᓂ ᐃᓱᒫᓘᑕᐅᕐᔪᐊᕐᓂᐊᕐᓗᓂ; ᐅᕝᕙᓘᓐᓃᑦ ᐱᖃᓯᐅᔾᔨᓯᒪᒍᓂ 

ᖃᕆᓴᐅᔭᓕᕆᓂᕐᒥᒃ ᐊᒃᑐᐃᓃᓪᓗ ᓇᓗᔭᐅᓗᑎᒃ. ᐱᓇᔪᒃᑐᑦ (ᑕᐃᒃᑯᐊ ᑐᒃᓯᕋᖅᑐᑦ 

ᐱᓕᕆᓂᐊᕐᓗᑎᒃ ᐱᓕᕆᐊᒥᒃ) ᐱᓕᕆᐊᒃᓴᖃᖅᑐᑦ ᐱᕙᒌᔭᐃᓗᑎᒃ ᐱᓕᕆᐊᒧᑦ 

ᑐᒃᓯᕋᐅᒻᒥᒃ ᕿᒥᕐᕈᓂᕐᓂ ᐊᒻᒪᓗ ᐊᒃᑐᐊᓂᖃᕐᑐᕕᓂᕐᓂᒃ ᐅᓂᒃᑳᓕᐊᖅ (IS) ᕿᒥᕐᕈᓂᕐᓄᑦ 

 

1 ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᑦ (NIRB) ᐊᑕᐅᖅᑎᒃᑯᑦ ᐱᕙᓪᓕᐊᑎᑦᑎᓗᑎᒃ ᑕᒪᐃᓐᓄᑦ ᐊᒃᑐᐊᓂᖃᕐᑐᕕᓂᕐᓂᒃ ᐅᓂᒃᑳᓕᐊᒥᑦ 

(IS) ᖃᐅᔨᒪᔾᔪᑕᐅᕙᒃᑐᓂᒃ ᐱᓇᔪᒃᑐᓄᑦ ᕿᒥᕐᕈᓂᖃᖅᑎᓪᓗᒋᑦ, ᑐᕌᒐᖃᖅᑎᑦᑎᕐᔪᐊᕐᒪᑦ ᓄᓇᓕᖕᓂ ᐃᓚᐅᑎᑦᑎᓂᕐᓂᒃ, ᐃᓄᐃᑦ 

ᖃᐅᔨᒪᔭᑐᖃᖏᓐᓂᒃ, ᐊᒻᒪᓗ ᐊᒃᑐᐊᖃᑎᒌᑦ ᐃᓗᓕᖏᑦ ᐊᕙᑎᐅᑉ. 

ᖁᕝᕙᓯᓕᕇᓄᑦ. ᐱᓇᔪᒃᑐᑦ ᖃᐅᔨᓴᕆᐊᖃᖅᑐᑦ ᐃᓅᓯᖅ-ᒪᑭᒪᔾᔪᑎᓄᑦ ᐊᒃᑐᐃᓃᑦ 

ᑐᒃᓯᕋᖅᑕᐅᔪᒧᑦ ᐱᓕᕆᐊᒧᑦ ᑕᒪᕐᒦᖕᓂᒃ ᖁᕝᕙᓯᓕᕇᓂ ᐊᒻᒪᓗ 

ᐱᓕᕆᐊᒃᓴᖃᒃᑲᓐᓂᖅᖢᑎᒃ ᐃᓚᐅᑎᑦᑎᓗᑎᒃ ᐊᒃᑐᖅᑕᐅᑐᐃᓐᓇᕆᐊᓕᖕᓂᒃ ᓄᓇᓕᖕᓂᒃ.  

 

ᐃᓱᒪᒋᖃᓯᐅᔾᔨᓕᖅᑭᖕᓃᑦ:  ᐊᔾᔨᐸᓗᒋᓪᓗᓂᐅᒃ ᕿᒥᕐᕈᓂᕐᒧᑦ ᖃᐅᔨᓴᕐᓂᕐᓂᒃ, ᑭᓯᐊᓂᓕ, ᐊᖏᓂᖏᑦ ᐊᓯᔾᔨᕈᓐᓇᖅᑐᑦ 

ᑐᙵᕕᖃᕐᓗᑎᒃ ᐊᖏᓂᖓᓄᑦ ᐊᓯᔾᔨᐅᑏᑦ ᑐᒃᓯᕋᖅᑕᐅᔪᑦ, ᐊᒻᒪᓗ ᐃᓱᒫᓘᑕᐅᔪᑦ 

ᓄᓇᖃᖅᑐᓂ ᖃᓂᒋᔭᖏᓐᓂᒃ ᑐᒃᓯᕋᖅᑕᐅᔪᑦ ᐊᓯᔾᔨᐅᑏᑦ.  

 

ᓇᐅᑦᑎᖅᓱᕐᓂᐅᔪᒥ: ᑲᑎᒪᔩᑦ ᖃᐅᔨᓴᖅᐸᓪᓕᐊᖏᓐᓇᕐᓗᑎᒃ ᐊᒃᑐᐃᓂᕐᓂᒃ ᐱᓕᕆᐊᒥ ᑭᖑᓂᖔᑦᑎᓐᓂ 

ᖃᐅᔨᓴᖅᑕᐅᓯᒪᔪᖅ ᐅᕝᕙᓘᓐᓃᑦ ᕿᒥᕐᕈᔭᐅᓯᒪᔪᖅ ᐊᒻᒪᓗ ᐊᖏᖅᑕᐅᓯᒪᓗᑎᒃ 

ᑲᔪᓯᒋᐊᕈᓐᓇᕐᓗᑐᑎᒃ. ᐱᓇᔪᒃᑐᑦ ᖃᐅᔨᓴᖅᐸᓪᓕᐊᖏᓐᓇᕐᓂᕐᒧᑦ ᐱᓕᕆᐊᒃᓴᖏᑦ 

ᐱᖃᓯᐅᔾᔨᔪᑦ ᐅᓂᒃᑳᓕᐅᕐᓂᕐᓂᒃ ᐊᒃᑐᐃᓂᕐᓂᒃ ᐊᒻᒪᓗ ᒪᓕᖕᓂᕐᒧᑦ ᑕᐃᒎᓯᕐᓂᒃ ᐊᒻᒪᓗ 

ᒪᓕᒋᐊᓕᖕᓂᒃ. ᐱᓇᔪᒃᑐᑦ ᐊᑕᖃᑦᑕᕆᐊᓖᑦ ᐃᓄᐃᑦ ᖃᐅᔨᒪᔭᑐᖃᖏᓐᓂᒃ 

ᑐᓴᖃᑎᒌᒍᑕᐅᓯᒪᔪᑦ ᐊᑕᖏᖅᖢᒋᑦ ᖁᕝᕙᓯᓕᕇᖕᓂ ᐊᒃᑐᐃᓂᕐᒧᑦ ᖃᐅᔨᓴᕐᓂᕐᓄᑦ 

ᑲᔪᓯᓂᐅᔪᓂ.  

 

3. ᑭᐅᔪᑦ ᖃᓄᐃᓕᐅᕆᐊᖃᕐᓂᖏᑦ 

ᑐᓐᓂᖅᑯᑎᑦ 

ᑐᓂᓯᔪᑦ ᐱᖃᓯᐅᔾᔨᓯᒪᔭᕆᐊᓖᑦ ᐅᑯᓂᖓ: 

• ᑐᒃᓯᕋᕐᓂᕐᒧᑦ ᐊᑐᕆᐊᓖᑦ, ᑲᖐᓱᖕᓃᑦ, ᐊᒻᒪᓗ ᓇᓕᐊᑐᐃᓐᓇᖅ ᑭᒡᓕᖃᖅᑎᑕᐅᔪᑦ ᐱᔭᕇᖅᑕᐅᖁᓪᓗᒋᑦ 

ᑐᒃᓯᕋᐅᑎᓂᒃ ᐱᔪᒪᔾᔪᑏᑦ (RFP); 

• ᑐᓴᕋᓱᐊᕐᓂᕐᒥ ᐱᑕᖃᕆᐊᓖᑦ 

o ᑲᒻᐸᓂᐅ ᓇᓗᓇᐃᔭᖅᑕᐅᓂᖓ, ᐱᓕᕆᖃᑦᑕᖅᓯᒪᓂᖓ, ᐊᒻᒪ ᐊᔪᙱᓐᓂᕆᔭᖏᑦ ᐊᒃᑐᐊᔪᑦ 

ᐱᑕᖃᕆᐊᓕᖕᓄᑦ ᑕᐃᔭᐅᓯᒪᔪᓂᒃ.ᑐᒃᓯᕋᐅᑎᓂᒃ ᐱᔪᒪᔾᔪᑎᓂᑦ (RFP) ᐊᒻᒪᓗ ᑎᑎᕋᖅᓯᒪᓂᖏᑦ 

ᐱᓕᕆᐊᒥ ᐱᓕᕆᔩᑦ ᐅᓂᒃᑳᖃᕐᓗᑎᒃ ᐊᒻᒪᓗ ᐊᒃᑐᐊᔪᓂᒃ ᐱᓕᕆᓯᒪᔭᖏᓐᓄᑦ; 

o ᐊᑭᖓ ᑐᓂᓯᓂᕐᒧᑦ; 

o ᐃᓄᐃᑦ ᐃᓚᐅᑎᑕᐅᓂᖏᑦ; 

o ᑐᒃᓯᕋᖅᑕᐅᔫᑉ ᐊᖏᓂᖏᑦ ᐱᓕᕆᐊᓴᐃᑦ; 

o ᑐᒃᓯᕋᖅᑕᐅᔪᑦ ᐊᑐᖅᑕᐅᖔᕈᓐᓴᖅᑐᑦ ᑲᒪᓂᕐᓄᑦ ᑐᕌᒐᐃᑦ ᐱᓇᔪᒃᑐᑦ ᑭᒃᑯᓕᒫᓂᒃ 

ᐃᓚᐅᑎᑦᑎᓂᖏᓐᓄᑦ ᐊᒻᒪᓗ ᑐᓴᕋᓱᐊᕐᓂᕐᒧᑦ ᖃᐅᔨᒪᔾᔪᑕᐅᔪᑦ ᑎᑎᕋᖅᓯᒪᔪᑦ ᑕᐃᔭᐅᓯᒪᔪᑦ 

ᑐᒃᓯᕋᐅᑎᓂᒃ ᐱᔪᒪᔾᔪᑎᓂ (RFP), ᐱᖃᓯᐅᑎᓗᒋᑦ ᑐᓂᔭᐅᔪᓐᓇᖅᑐᑦ, ᐱᔭᕆᐊᖃᖅᐸᑦ; ᐊᒻᒪᓗ 

o ᑎᑭᐅᒪᔪᓐᓇᕐᓗᑎᒃ ᑐᒃᓯᕋᖅᑕᐅᔪᓄᑦ ᖃᖓᒃᑰᓇᔭᖅᑐᑦ ᐋᖅᑭᒃᑕᐅᓯᒪᔪᑦ. 

ᐊᑭᖓ ᑐᓂᓯᓂᕐᒧᑦ 

ᑐᒃᓯᕋᖅᑐᑦ ᐱᖃᓯᐅᔾᔨᔭᕆᐊᓕᒃ ᓱᖅᑯᐃᓇᑦᑎᐊᖅᑐᓂᒃ ᓇᓗᓇᐃᔭᐃᓗᑎᒃ ᐊᑭᖓ ᑐᓂᓯᓂᕐᒧᑦ ᐊᒻᒪᓗ ᐱᔨᑦᑎᕋᕐᓂᕐᒧᑦ 

ᑳᓐᓇᕌᖕᓄᑦ ᑕᑕᑎᕆᐊᓕᒃ. ᐊᑭᖓ ᑐᓂᓯᓂᕐᒧᑦ ᐃᓚᓕᐅᑎᓯᒪᓗᓂ ᑎᒥᐅᔪᒧᑦ “ᐅᖓᑖᓅᙱᑦᑐᖅ” ᑲᑎᓗᒃᑖᕐᓗᒍ 

ᐋᖅᑭᒃᓯᒪᔪᖅ ᐊᑭᓕᕆᐊᓕᖕᒧᑦ ᑖᒃᓰᔭᐅᑎᖏᑦ ᓴᖅᑭᔮᕐᓗᑎᒃ ᐃᓛᒃᑯᑦ. ᑐᓂᐅᖅᑲᐅᑕᐅᓂᖏᑦ ᐃᓱᒪᒋᖃᓯᐅᔾᔭᐅᓂᐊᖅᑐᑦ 

ᑲᑎᓗᒃᑖᕐᓗᒋᑦ ᐋᖅᑭᒃᓯᒪᔪᑦ ᐊᑭᓕᒐᒃᓴᒥ. ᖃᖓᑐᐃᓐᓇᑦᑎᐊᖅ ᑲᑎᓗᒃᑖᕐᓗᒋᑦ ᐋᖅᑭᒃᓯᒪᔪᑦ ᐊᑭᓕᒐᒃᓴᐃᑦ 

ᐅᖓᑕᐅᔾᔨᔭᕆᐊᖃᙱᑦᑐᑦ ᑎᑎᕋᖅᓯᒪᔪᒥᒃ ᐊᖏᖅᑕᐅᖅᑳᖅᑎᓐᓇᒋᑦ ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᓕᖏᓐᓂ 

(NIRB). 

 

ᐊᑭᖓ ᑐᓂᓯᓂᕐᒧᑦ ᐱᖃᓯᐅᔾᔨᓯᒪᔭᕆᐊᓕᒃ ᐊᒡᒍᖅᑐᖅᓯᒪᔪᓂᒃ ᑲᑎᓗᒃᑖᕐᓗᒋᑦ ᐱᓕᕆᐊᑉ ᐊᑭᖓᓂᒃ ᑕᑕᑎᕆᐊᓕᖕᒥ 

ᐊᑭᓕᕆᐊᓕᖕᓄᑦ ᐋᖅᑭᒃᓯᓯᒪᔪᑦ ᐱᓕᕆᐊᒥ ᐱᓕᕆᐊᒃᓴᑦ, ᐱᓕᕆᐊᒥ ᐃᖅᑲᓇᐃᔭᖅᑏᑦ ᐱᓕᕆᐊᒃᓴᖏᑦ 

ᐱᐊᓂᒃᑕᐅᖁᓪᓗᒋᑦ ᐱᔭᒃᓴᑦ, ᐃᖃᕐᕋᒧᑦ ᐊᑭᓕᖅᓱᖅᑕᐅᓂᖏᑦ ᐱᓕᕆᐊᒥ ᐃᖅᑲᓇᐃᔭᖅᑏᑦ ᐱᐊᓂᒃᑕᐅᖁᓪᓗᒋᑦ 

ᐱᔭᒃᓴᑦ, ᓇᓚᐳᑦᑖᖅᓯᒪᔪᑦ ᖃᓄᑎᒋᑦ ᐱᕕᖃᕆᐊᖃᕐᒪᖔᑕ ᐱᐊᓂᒃᓯᖁᓪᓗᒋᑦ ᐱᔭᒃᓴᓂ, ᐊᒻᒪᓗ ᑐᓂᐅᖅᑲᐅᑕᐅᓂᖏᑦ 

ᐊᒃᑐᐊᔪᑦ ᐊᑐᓂ ᐱᔭᒃᓴᑦ. 

 

ᑐᓂᐅᖅᑲᐅᑕᐅᓂᖏᑦ ᐅᑎᖅᑎᑕᐅᓂᐊᖅᑐᑦ ᐊᑭᖃᙱᓪᓗᑎᒃ ᐊᒻᒪᓗ ᐃᖅᑲᓇᐃᔮᒧᑦ ᐊᒃᑐᐊᔭᕆᐊᓖᑦ; ᐊᐅᓚᓂᕐᒧᑦ 

ᐊᒻᒪ ᐊᑭᓕᒐᒃᓴᐃᑦ ᐃᓱᒪᒋᖃᓯᐅᔾᔭᐅᔾᔮᙱᑦᑐᑦ ᓈᒻᒪᒃᑑᓗᑎᒃ ᑐᓂᐅᖅᑲᐅᑕᐅᓂᖏᓐᓄᑦ. ᓈᒻᒪᒋᔭᐅᔪᑦ 

ᑐᓂᐅᖅᑲᐅᑕᐅᓂᖏᑦ ᐱᖃᓯᐅᑎᓪᓗᑎᒃ ᐅᓄᖅᑐᓕᐅᕐᓃᑦ, ᐊᔾᔨᖃᓕᖅᑎᑦᑎᓃᑦ ᐊᒻᒪᓗ ᐅᖄᓚᐅᑎᓄᑦ ᐊᑮᑦ. 

ᓈᒻᒪᙱᑦᑐᑦ ᑐᓂᐅᖅᑲᐅᑕᐅᓂᖏᑦ ᐱᖃᓯᐅᑎᓪᓗᒋᑦ ᖃᕆᓴᐅᔭᑦ ᐊᒻᒪᓗ ᐱᖁᑎᓄᑦ ᐊᑭᓕᒐᒃᓴᓕᐊᖑᔪᑦ (ᑭᓯᐊᓂ 

ᐅᖃᖅᓯᒪᓗᑎᒃ ᓇᓗᓇᐃᖅᑕᐅᒍᑎᒃ ᑕᐃᑲᓂ ᐊᑭᒃᓴᖏᓐᓂ ᐃᓱᒪᒋᖃᓯᐅᔾᔭᐅᓗᑎᒃ ᐱᖃᓯᐅᔾᔭᐅᓂᕐᒧᑦ ᓈᒻᒪᒃᑐᒧᑦ 

ᑐᓂᐅᖅᑲᐅᑕᐅᓂᖏᓄᑦ).  

 

ᑐᑭᖏᓐᓂ ᐃᒪᐃᓕᖓᓂᖏᓐᓂᓪᓗ 

1.1.1 ᑐᒃᓯᕋᐅᑎᓂᒃ ᐱᔪᒪᔾᔪᑎᓂᑦ (RFP) ᑐᓂᔭᐅᖃᑦᑕᖅᑐᑦ ᐱᓕᕆᔾᔪᔾᔨᓪᓗᑎᒃ ᓄᓇᕗᒻᒥ ᐊᕙᑎᓕᕆᔨᒃᑯᑦ 

ᑲᑎᒪᔨᖏᓐᓂᒃ (NIRB), ᐅᖃᕐᑯᐅᔪᓪᓇᖅᑐᑐᐊᑦ ᑳᓐᑐᕌᒃᓯᖃᑦᑕᕐᓂᕐᒧᑦ ᑲᔪᓯᓂᐅᔪᓄᑦ ᐊᒻᒪᓗ ᑭᖑᓂᐊᒍᑦ 

ᐱᓕᕆᓂᕐᓄᑦ. 

1.1.2 ᐱᓕᕆᐊᒃᓴᓖᑦ ᑭᐅᔨᐅᓂᐊᖅᑐᑦ ᓱᖏᐅᓴᓗᑎᒃ ᐃᒻᒥᖕᓂᒃ ᓇᓗᓇᐃᖅᑕᐅᓯᒪᔪᓗᒃᑖᓂᒃ ᑕᐃᒎᓯᕐᓂᒃ ᐊᒻᒪᓗ 

ᒪᓕᒃᑕᐅᔭᕆᐊᓕᖕᓂᒃ ᑕᕝᕙᓂ ᑐᒃᓯᕋᐅᑎᓂᒃ ᐱᔪᒪᔾᔪᑎᓂᑦ (RFP) ᑐᓂᓯᖅᑳᖅᑎᓐᓇᒋᑦ ᑐᒃᓯᕋᐅᒻᒥᒃ. 

ᓇᓕᐊᑐᐃᓐᓇᖅ ᑐᒃᓯᕋᐅᑦ ᐃᑲᔪᖅᓯᖅᑕᐅᙱᑦᑐᑦ ᑐᓴᐅᒪᔾᔪᑎᓂᒃ ᑐᒃᓯᕋᖅᑕᐅᔪᓂ ᑕᐃᑲᓂ ᑐᒃᓯᕋᐅᑎᓂᒃ 

ᐱᔪᒪᔾᔪᑎᓂᑦ (RFP), ᒪᓕᙱᑦᑐᓪᓘᓐᓃᑦ ᑐᒃᓯᕋᐅᑎᓂᒃ ᐱᔪᒪᔾᔪᑎᓂᑦ (RFP), ᐃᓱᒪᒋᖃᓯᐅᔾᔭᐅᔾᔮᙱᑦᑐᑦ. 

1.1.3 ᓇᓕᐊᑐᐃᓐᓇ ᓴᓂᖅᑯᑦᑎᓃᑦ ᐊᒻᒪᓗ ᖃᓄᐃᙱᔭᐅᙱᑦᑐᑦ ᑕᐃᑲᙵᑦ ᑕᐃᒎᓰᑦ ᐊᒻᒪᓗ ᒪᓕᒋᐊᓖᑦ 

ᓇᓗᓇᐃᔭᖅᑕᐅᑦᑎᐊᕆᐊᓖᑦ ᑭᐅᔨᐅᓂᐊᖅᑐᑦ ᑎᑎᖅᑲᖁᑎᖓᓂ. ᐱᑕᖃᙱᑎᓪᓗᒋᑦ ᑕᐃᒪᐃᓕᖓᔪᑦ 

ᐅᖃᖅᓯᒪᔪᑦ, ᐱᓇᔪᒃᑐᑦ ᓈᒻᒪᒃᓴᕆᐊᓕᒃ ᒪᓕᒃᑕᐅᔭᕆᐊᖃᖅᑎᑕᐅᓪᓚᑦᑖᖅᑐᓂᒃ ᐊᑕᖏᕐᓗᒋᑦ ᑕᐃᒎᒦᑦ 

ᒪᓕᒃᑕᐅᔭᕆᐊᓖᓪᓗ. 

1.1.4 ᑐᒃᓯᕋᖅᑕᐅᔪᓗᒃᑖᑦ ᐱᔨᑦᑎᕋᐅᑏᑦ ᐊᒻᒪᓗ ᖃᐅᔨᔭᐅᔪᑦ ᒪᓕᒋᐊᓖᑦ ᐊᑕᖏᕐᓗᒋᑦ ᐊᑐᖅᑕᐅᔪᓄᑦ ᒪᓕᒐᕐᓂᒃ 

ᐊᒻᒪᓗ ᒪᓕᒃᑕᐅᕙᒃᑐᓂᒃ ᑲᓇᑕᒥ. 

1.1.5 ᑕᑭᓂᖓ ᑳᓐᑐᕌᑉ ᓂᕆᐅᒋᔭᐅᔪᖅ ᒥᒃᓴᐅᓴᒃᑕᐅᓯᒪᓪᓗᓂ ᐊᕐᕕᓂᓖᑦ (6) ᑕᖅᑮᑦ, ᐱᒋᐊᕐᓗᓂ ᑎᓯᐱᕆ 

2022 ᐊᒻᒪᓗ ᐃᓱᖃᕐᓗᑎ ᔫᓂ 30, 2023-ᒧᑦ. ᐱᖓᓱᓂᒃ ᐊᕐᕕᓂᓕᒃ (8) ᑕᖅᑮᑦ, ᐱᒋᐊᕐᓗᓂ ᑎᓯᐱᕆ 

2023 ᐊᒻᒪᓗ ᐃᓱᖃᕐᓗᑎ ᐅᑐᐱᕆ 30, 2023-ᒧᑦ. 

1.1.6 ᑐᒃᓯᕋᐅᑎᓂᒃ ᐱᔪᒪᔾᔪᑎᓂᑦ (RFP) ᐱᑎᑦᑎᙱᓚᖅ ᒪᓂᒪᑎᑕᐅᔪᒥᒃ. ᓄᓇᕗᒻᒥ ᐊᕙᑎᓕᕆᔨᒃᑯᑦ 

ᑲᑎᒪᔨᖏᑦ (NIRB) ᑲᒪᒋᙱᑦᑐᑦ ᓇᖕᒥᓂᖅ ᐊᖏᕈᓐᓇᖁᓪᓗᑎᒃ ᓇᓕᐊᖕᓂᑐᐃᓐᓇᖅ ᐊᑭᒃᓴᖏᓐᓂᒃ 

ᐅᕝᕙᓘᓐᓃᑦ ᐊᓯᖏᓐᓄᑦ ᑭᐅᔾᔪᑕᐅᔪᓂᒃ ᑖᒃᑯᓄᖓ ᑐᒃᓯᕋᐅᑎᓂᒃ ᐱᔪᒪᔾᔪᑎᓂᑦ (RFP), ᐊᒻᒪᓗ 

ᐱᔭᕆᐊᖃᙱᑦᑐᑦ ᐊᖏᖅᓯᓗᑎᒃ ᓇᓕᐊᖕᓂᑐᐃᓐᓇᖅ ᐊᑭᒃᓴᓂᒃ, ᐱᖃᓯᐅᑎᓪᓗᒋᑦ ᐊᑭᓗᓛᑦ ᐊᑭᒃᓴᐃᑦ 

ᑐᓂᔭᐅᔪᑦ ᑭᐅᓇᓱᐊᖅᑐᓂᑦ. 

1.1.7 ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑦ (NIRB) ᐅᑎᖅᑎᑦᑎᔾᔮᙱᑦᑐᑦ ᑮᓇᐅᔭᓂᒃ ᑭᐅᓇᓱᐊᖅᑐᓄᑦ 

ᐅᕝᕙᓘᓐᓃᑦ ᐊᑭᓖᓗᑎᒃ ᓇᓕᐊᖕᓄᑐᐃᓐᓇᖅ ᐊᑭᓕᐅᑎᓄᑦ ᐱᕙᒌᔭᐃᓂᖏᓐᓄᑦ ᑭᐅᓇᓱᐊᖅᑐᑦ 

ᑕᒪᑐᒧᖓ ᑐᒃᓯᕋᐅᑎᓂᒃ ᐱᔪᒪᔾᔪᑎᓂᑦ (RFP), ᐊᒻᒪᓗ ᓇᓕᐊᑐᐃᓐᓇᖅ ᐊᑭᓗᒃᑖᓪᓗ ᐊᑭᓕᒐᒃᓴᓕᖓᐅᔪᑦ 

ᑭᐅᓇᓱᐊᖅᑐᓂᑦ ᐊᒃᑐᐊᔪᓄᑦ ᑭᐅᓇᓱᖕᓂᕐᒧᑦ.ᑐᒃᓯᕋᐅᑎᓂᒃ ᐱᔪᒪᔾᔪᑎᓂᑦ (RFP) 

ᐱᓕᕆᐊᒃᓴᓪᓗᐊᑐᐊᖑᖕᒪᑕ ᑭᐅᓴᓱᐊᖅᑎᓂᑦ.  

1.1.8 ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑦ (NIRB) ᐱᔪᓐᓇᐅᑎᖃᖅᑐᑦ ᓄᖅᑲᖅᑎᑦᑎᓗᑎᒃ ᑖᔅᓱᒥᖓ 

ᑐᒃᓯᕋᐅᑎᓂᒃ ᐱᔪᒪᔾᔪᑎᓂᑦ (RFP) ᖃᖓᑐᐃᓐᓇᑦᑎᐊᖅ ᑐᓂᓯᓕᖅᑭᒍᓪᓇᖅᖢᑎᒡᓗ ᓇᓕᐊᖕᓂᑐᐃᓐᓇᖅ 

ᐱᔾᔪᑎᖃᕐᓗᑎᒃ, ᐊᑭᓕᒐᒃᓴᓕᐅᖅᑕᐅᙱᓪᓗᑎᒃ ᓇᓕᐊᖕᓄᑐᐃᓐᓇᖅ ᐊᑭᓕᒐᒃᓴᓄᑦ ᐊᒻᒪᓗ ᐃᓚᐅᔪᑦ 

ᐊᑭᓕᒃᓴᓕᐅᕆᔪᓐᓇᙱᑦᑐᑦ ᑖᒃᑯᓂᖓ ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᓐᓂᒃ (NIRB) 

ᓴᖅᑭᓐᓂᖏᓐᓄᑦ ᓄᖅᑲᖅᑎᑕᐅᓃᑦ ᑐᓂᓯᓕᖅᑭᖕᓃᓪᓘᓐᓃᑦ ᑖᔅᓱᒥᖓ ᑐᒃᓯᕋᐅᑎᓂᒃ ᐱᔪᒪᔾᔪᑎᓂᑦ (RFP). 

1.1.9 ᑳᓐᑐᕌᒃ ᑐᓂᔭᐅᒍᓂ ᓴᖅᑭᓐᓂᖓᓄᑦ ᑕᒪᓐᓇ ᑐᒃᓯᕋᐅᑎᓂᒃ ᐱᔪᒪᔾᔪᑎᓂᑦ (RFP), ᑐᓂᔭᐅᓂᐊᖅᑐᑦ 

ᑭᐅᓇᓱᐊᖅᑐᓄᑦ, ᐃᒪᐃᓕᐅᖅᑐᖅ, ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑦ (NIRB) ᐃᓱᒪᒋᔭᑐᐊᖏᓐᓂ, 

ᐊᑐᐃᓐᓇᕈᐃᓗᑎᒃ ᓈᒻᒪᓛᑦ ᐊᑭᒋᔭᐅᑐᐃᓐᓇᕆᐊᓖᑦ ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑦᑕ (NIRB) 

ᐊᒻᒪᓗ/ᐅᕝᕙᓘᓐᓃᑦ ᑭᐅᓇᓱᐊᖅᑐᓄᑦ ᐊᔪᙱᓛᖑᔪᑦ, ᐊᑕᖏᖅᖢᒋᑦ ᐃᓱᒪᒋᔭᐅᓪᓗᑎᒃ, 

ᑎᑭᒪᐅᔪᓐᓇᕐᓗᑎᒃ ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑦᑕ (NIRB) ᐱᑕᖃᕆᐊᖃᖅᑐᖁᑎᖏᓐᓂᒃ. 

1.1.10 ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑦ (NIRB) ᑐᓂᓯᒍᑎᒃ ᑳᓐᑐᕌᒃᒥᒃ ᓴᖅᑭᓐᓂᖓᓄᑦ ᑐᒃᓯᕋᐅᑎᓂᒃ 

ᐱᔪᒪᔾᔪᑎᓂᑦ (RFP), ᐊᓂᒍᐃᑦᑎᐊᖅᓯᒪᓛᖅ ᑭᐅᓇᓱᐊᖅᑐᑦ ᖃᐅᔨᒃᑲᖅᑕᐅᓂᐊᖅᑐᑦ ᑐᓂᔭᐅᓂᕐᒥᒃ 

ᑎᑎᖅᑲᑎᒍᑦ, ᐊᒻᒪᓗ ᑭᖑᓂᐊᒍᑦ ᐱᓕᕆᐊᖃᕐᓗᑎᒃ ᑎᑎᕋᖅᓯᒪᔪᒥᒃ ᐊᖏᕈᒻᒥᒃ ᓴᖅᑭᑦᑎᓂᐊᖅᑐᑦ 

ᑳᓐᑐᕌᒃᓕᐅᕐᓗᑎᒃ. ᑭᐅᓇᓱᐊᖅᑐᑦ ᐱᔾᔮᙱᑦᑐᑦ ᓇᓕᐊᖕᓂᑐᐃᓐᓇᖅ ᒪᓕᒐᑎᒍᑦ ᐅᕝᕙᓘᓐᓃᑦ ᓇᓕᒧᐊᓂᒃ 

ᐱᔪᓐᓇᐅᑎᒥᒃ ᐱᔪᓐᓇᕐᓂᕐᓂᓘᓐᓃᒃ ᑭᓯᐊᓂ ᑳᓐᑐᕌᒃ ᐊᑎᓕᐅᖅᑕᐅᕌᓂᒃᑯᓂ ᑕᕐᒪᒦᖕᓂᒃ ᐃᓚᐅᔫᖕᓂᒃ 

ᐊᒻᒪᓗ ᐱᑕᖃᕈᓂ ᒪᓕᖃᑎᒌᙱᑦᑐᓂᒃ ᑖᒃᑯᓇᓂ ᑐᒃᓯᕋᐅᑎᓂᒃ ᐱᔪᒪᔾᔪᑎᓂᑦ (RFP), 

ᑳᓐᑐᕌᓕᐊᖑᓇᓱᒃᑐᒧᓪᓗ, ᑳᓐᓇᕌᒃ ᐊᐅᓚᑦᑎᓂᐊᖅᑐᖅ. 

1.1.11 ᑐᑭᒧᐊᒃᑎᑦᑎᔨᒻᒪᕆᒃ ᐅᖃᖃᑎᒋᔭᐅᓪᓗᐊᑕᖅᑐᑑᓂᐊᕋᓗᐊᖅᑎᓪᓗᒍ ᐊᓂᒍᐃᑦᑎᐊᖅᓯᒪᔪᓄᑦ 

ᑭᐅᓇᓱᐊᖅᑎᓄᑦ ᐱᐊᓂᒃᓯᓐᓈᕐᓗᒋᑦ ᑐᕌᒐᖏᑦ, ᑳᓐᑐᕌᒃ ᑐᓂᔭᐅᒍᓂ ᓴᖅᑭᓐᓂᖓᓄᑦ ᑐᒃᓯᕋᐅᑎᓂᒃ 

ᐱᔪᒪᔾᔪᑎᓂᑦ (RFP), ᐊᓂᒍᐃᑦᑎᐊᖅᑐᑦ ᑭᐅᓇᓱᐊᖅᑐᑦ ᓂᕆᐅᒋᔭᐅᓂᐊᖅᑐᑦ ᐱᓕᕆᖃᑎᖃᑦᑎᐊᕐᓗᓂ 

ᑎᒃᑯᐊᖅᑕᐅᓯᒪᔪᓂᒃ ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑦᑕ (NIRB) ᐃᖅᑲᓇᐃᔭᑎᖁᑎᖏᓐᓂᒃ 

ᐅᖃᖃᑎᒋᔭᐅᔪᓐᓇᖅᑐᓂᒃ. 

1.1.12 ᐊᑭᒃᓴᖏᑦ ᑐᓂᔭᐅᔪᑦ ᖃᐅᔨᓴᖅᑕᐅᓂᐊᖅᑐᑦ ᐊᔪᕈᓐᓃᑐᐊᕈᑎᒃ ᒪᑐᓯᒫᓂᓕᖅᑎᓪᓗᒍ. ᓄᓇᕗᒻᒥ 

ᐊᕙᑎᓕᕆᔨᒃᑯᑦ ᑲᑎᒪᔨᖏᑦ (NIRB) ᓴᖅᑮᑐᐃᓐᓇᕆᐊᖃᕋᓗᐊᖅᑎᓪᓗᒋᑦ ᓇᐃᓴᐅᑎᖏᓐᓂᒃ ᐊᑭᒃᓴᐃᑦ 

ᑐᓂᔭᐅᔪᑦ ᐊᒻᒪᓗ ᐊᑎᖏᓐᓂᒃ ᐃᓚᐅᔪᑦ ᑐᓂᓯᔪᓂ ᐊᑭᒃᓴᐃᓐᓄᑦ, ᓇᓗᓇᐃᔭᐅᑎᓪᓚᑦᑖᑦ ᑖᒃᑯᓄᖓ 

ᐊᑭᒃᓴᖏᓐᓄᑦ ᑭᒃᑯᓕᒫᓄᑦ ᓴᖅᑭᑕᐅᔾᔮᙱᑦᑐᑦ. 

1.1.13 ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑦ (NIRB) ᐱᔪᓐᓇᐅᑎᖃᖅᑐᑦ ᑐᒃᓯᕋᒃᑲᓐᓂᕐᓗᑎᒃ 

ᑐᓴᐅᒪᔾᔪᑎᒃᑲᓐᓂᕐᓂᒃ ᐱᑕᖃᕆᐊᖃᕋᓱᒋᔭᐅᔪᓂᒃ ᐃᓱᒪᓕᐅᕈᓐᓇᖁᓪᓗᒋᑦ ᓇᓕᐊᖕᓄᑐᐃᓐᓇᖅ 

ᑐᒃᓯᕋᐅᑎᒧᑦ. 

 

ᖃᐅᔨᓴᓕᖅᐸᑕ ᒪᓕᒋᐊᓖᑦ 

 

ᐅᑯᐊ ᒪᓕᒋᐊᓖᑦ ᐊᑐᖅᑕᐅᓂᐊᖅᑐᑦ ᖃᐅᔨᓴᓕᖅᐸᑕ ᑐᓂᔭᐅᔪᓗᒃᑖᓂᒃ ᑖᒃᑯᓄᖓ ᑐᒃᓯᕋᐅᑎᓂᒃ ᐱᔪᒪᔾᔪᑎᓂᑦ (RFP): 

 

 ᖃᐅᔨᓴᓕᖅᐸᑕ ᒪᓕᒋᐊᓖᑦ 

1 
ᓇᓗᓇᐃᔭᕐᓗᒋᑦ ᑲᒻᐸᓂᐅᑉ ᐊᑐᖃᑦᑕᓚᐅᖅᓯᒪᔭᖏᑦ ᐱᓕᕆᐊᖃᖅᑎᓪᓗᒋᑦ ᖃᐅᔨᒪᔾᔪᑎᓂᒃ 

ᑕᒪᒃᑯᓄᖓ ᐃᓅᓰᑦ-ᒪᑭᒪᔾᔪᑎᓄᑦ ᐊᒃᑐᐃᓂᕐᓄᑦ ᖃᐅᔨᓴᕈᑏᑦ ᓴᖅᑭᔮᖅᑎᑦᑎᔪᖅ ᐃᓄᐃᑦ 

ᖃᐅᔨᒪᔭᑐᖃᖏᓐᓂᒃ ᐊᒻᒪᓗ ᐃᓕᓴᖅᓯᓯᒪᓗᑎᒃ ᑭᒡᓕᓯᓂᐊᕐᓂᕐᒧᑦ ᐱᓕᕆᔾᔪᓯᕐᓂᒃ. 

2 ᓱᖏᐅᑎᓯᒪᓗᑎᒃ ᐊᔾᔨᐅᙱᑦᑐᒥᒃ ᐃᓅᓰᑦ-ᒪᑭᒪᔪᑏᑦ ᐊᕙᑎᐅᔪᑦ ᑲᓇᑕᐅᑉ ᐅᑭᐅᖅᑕᖅᑐᖓᓂ. 

3 ᐅᖃᐅᓯᕆᓗᒋᑦ ᓱᖏᐅᑎᓯᒪᓕᓯ ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᓐᓄᑦ (NIRB) 

ᐱᓕᕆᐊᒃᓴᖃᕐᓂᖏᓐᓄᑦ ᓄᓇᕗᒻᒥ ᒪᓕᒐᓕᕆᓂᕐᓄᑦ ᐋᖅᑭᒃᓯᒪᓂᐅᔪᓄᑦ. 

4 ᓇᓗᓇᐃᔭᕐᓗᒋᑦ ᖃᓄᖅ ᑎᑭᐅᑎᔪᒪᓂᓯ ᑐᕌᒐᐅᔪᓂᒃ ᓇᓗᓇᐃᔭᖅᑕᐅᓯᒪᓂᒃ ᑕᐃᑲᓂ 

ᑐᒃᓯᕋᐅᑎᓂᒃ ᐱᔪᒪᔾᔪᑎᓂᑦ (RFP). 

5 
ᑐᓂᓯᓗᑎᒃ ᑎᑎᕋᕆᐊᙵᖅᓯᒪᔪᒥᒃ ᑳᓐᑐᖄᖕᒥᒃ ᐊᑐᕋᓱᐊᕐᓂᐊᖅᑕᖏᓐᓄᑦ ᐃᓅᓰᑦ-ᒪᑭᒪᔾᔪᑎᓄᑦ 

ᐊᒃᑐᐃᓂᕐᓄᑦ ᖃᐅᔨᓴᕈᑏᑦ ᓴᓇᕐᕈᑎᒃᓴᖏᓐᓂᒃ ᐊᒻᒪᓗ ᓇᓗᓇᐃᔭᖅᓯᒪᓗᑎᒃ ᐊᑮᑦ 

ᐊᒡᒍᖅᑐᖅᓯᒪᓗᑎᒃ.  

6 
ᑲᒻᐸᓂᓯ ᓄᓇᕗᒻᒥ ᑎᑎᕋᖅᑕᐅᓯᒪᕚ ᓇᖕᒥᓂᐅᓪᓗᓂ ᐊᒻᒪᓗ/ᐅᕝᕙᓘᓐᓃᑦ ᑎᑎᕋᖅᑕᐅᓯᒪᕚ 

ᐃᓄᐃᑦ ᓇᖕᒥᓂᖁᑎᒋᓂᖓᓂᒃ? ᑕᐃᒪᐃᒃᑯᓂ, ᑐᓂᓯᒋᑦ ᓇᓗᓇᐃᒃᑯᑕᒥᑦ 

ᐊᑎᓕᐅᖃᑕᐅᓯᒪᓂᕋᐃᔪᒥᑦ. (ᑎᑭᓪᓗᒍ 14% ᐊᑭᑦᑐᕋᐅᑎᓄᑦ ᐋᖅᑭᒋᐊᕈᑎ) 

 

ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᓐᓂᑦ (NIRB) ᐅᖃᖃᑎᒋᔭᐅᔪᓐᓇᖅᑐᖅ 

ᑐᒃᓯᕋᐅᑎᓄᑦ ᑐᓂᓯᓃᑦ ᐊᒻᒪᓗ ᐊᐱᖅᑯᑏᑦ ᑐᕌᖅᑎᑕᐅᔪᓐᓇᖅᑐᑦ ᐆᒪᖓ: 

ᑭᐅᕋᓐ ᑲᔅᑎᓘ, ᑐᑭᒧᐊᒃᑎᑦᑎᔨᒻᒪᕆᒃ ᐅᕘᓇ kcostello@nirb.ca; (867) 983-4608 

